
Hayagriva Dhyana Prakaranam

ஹயக்³ரீவத்⁴யாநப்ரகரணம்

ஸதா³ தவ த்⁴யேயதயா ஹ்ரு’த³ப்³ஜே ஸ்தி²தமச்யுதம் ।
சித்³ரூபப⁴த்³ராவயவம் சித்ரபூ⁴ஷணபூ⁴ஷிதம் ॥ 1॥
ஸஶ்ரீகம் ஸபரீவாரம் ஸர்வஜ்ஞம் ஸர்வஸாக்ஷிணம் ।
ஆவாஹ்ய ப்ரதிமாமத்⁴யே த்⁴யாயஸ்வ ந்ரு’துரங்க³மம் ॥ 2॥
கரஸ்த²முத்³ராஶங்கா²க்ஷபுஸ்தகம் ரம்யஹஸ்தகம் ।
சந்த்³ராப⁴ம் சந்த்³ரபி³ம்ப³ஸ்த²ம் சந்த³நோக்ஷிதவக்ஷஸம் ॥ 3॥
சாருப்ரஸந்நவத³நம் சலத்குந்தலஸந்ததிம் ।
ஸுகர்ணக³ண்ட³ப்⁴ரூயுக்³மம் ஸுநாஸோஷ்ட²ம் ஶுசிஸ்மிதம் ॥ 4॥
ஸுதா⁴ரஸார்த்³ரஸர்வாங்க³ம் ஶோகமோசநலோசநம் ।
ஶ்ரீவத்ஸகௌஸ்துப⁴த⁴ரம் ஶ்ரிதப⁴க்தது⁴ரந்த⁴ரம் ॥ 5॥
வநமாலாவைஜயந்தீகந்த⁴ரம் லோகஸுந்த³ரம் ।
க்ரு’ஶமத்⁴யம் விஶாலோர:ஸ்த²லம் பீநசதுர்பு⁴ஜம் ॥ 6॥
து³ஷ்டாநிஷ்டத³ஶிஷ்டேஷ்டபுஷ்டபா³ஹுசதுஷ்டயம் ।
வ்ரு’த்ததீ³ர்க⁴சதுர்ஹஸ்தை: ஶ்ருத்யர்த²சதுரர்த²த³ம் ॥ 7॥
கராக்²யாம்போ⁴ஜஸம்பூ⁴தத³லோபமஶுபா⁴ங்கு³லம் ।
அஶ்வக்³ரீவம் த்³ரு’ஷ்யபார்ஶ்வம் லக்ஷ்யகக்ஷ்யஸ்தநத்³வயம் ॥ 8॥
மநோஜ்ஞப்ரு’ஷ்ட²ப்ரப⁴யா த்ரு’ணீக்ரு’தஶஶித்³யுதிம் ।
தநூத³ரம் நிம்நநாபி⁴ம் மநோஹரவலித்ரயம் ॥ 9॥
லஸத்³ரோமலதாபா⁴ஸா வஶீக்ரு’தரமாத்³ரு’ஶம் ।
ப்³ரு’ஹத்கடிதடத்³வந்த்³வமப்ரதித்³வந்த்³வமவ்யயம் ॥ 10॥
வர்துலோரும் வ்ரு’த்தஜாநுஜங்கா⁴ங்கு³லிநகா²வலிம் ।
அதிரக்தாங்க்⁴ரியுக³ளதநுகோமலபல்லவம் ॥ 11॥
த்⁴வஜவஜ்ரபதாகாப்³ஜாங்குஶரேகா²பி⁴ரஞ்ஜிதம் ।

ரக்தாஸ்யாப்³ஜம் ரக்தபத்³மஸமஶ்ரீமத்பத³த்³வயம் ॥ 12॥
சதுர்ஹஸ்தாருணதலம் சதுர்வேத³ப்ரவர்தகம் ।
சதூரூபஶ்ரியா ஜுஷ்டம் சதுர்வர்ணாஶ்ரமப்ரியம் ॥ 13॥
சதுர்மூர்தித⁴ரம் சித்ரம் சதுர்யுக³நியாமகம் ।
சதுர்விதா⁴நாம் முக்தாநாம் சதுர்வித⁴ஸுக²ப்ரத³ம் ॥ 14॥
சதுராஸ்யகு³ரும் தீ⁴ரம் சதுரம் ஶ்ரீஹயாநநம் ।
கருணார்த்³ரகடாக்ஷாப்⁴யாம் கலிகல்மஷக²ண்ட³நம் ॥ 15॥
க²லௌக⁴த³ண்ட³நம் ஶாந்தம் கமநீயதமம் ஸ்மர ।
சித்ரரத்நோச்சமகுடம் ரத்நக்³ரைவேயரஞ்ஜிதம் ॥ 16॥
ரத்நோத்³யத்திலகம் ரத்நகுண்ட³லத்³வயமண்டி³தம் ।
ஸத்³ரத்நபு⁴ஜகீர்திப்⁴யாம் ஹ்ரு’த்³யாம்ஸத்³வயமத்³வயம் ॥ 17॥
ரத்நஹாரஸரைர்யுக்தம் ரத்நயஜ்ஞோபவீதிநம் ।
ரத்நோஜ்ஜ்வலோத்தரீயம் ச ரத்நமத்⁴யவிபூ⁴ஷிதம் ॥ 18॥
ரமணீயம் ரத்நகாஞ்சயா ரத்நகிங்கிணிராஜிதம் ।
ரத்நோத்³யத்கடிஸூத்ரேண ப³த்³த⁴வித்³யுத்ப்ரபா⁴ம்ப³ரம் ॥ 19॥
ரத்நாங்கு³லீயகம் ரத்நகங்கணாங்க³த³பா⁴ஸ்வரம் ।
விசித்ரரத்நோல்லஸிதவீரதோசிதபூ⁴ஷணம் ॥ 20॥
நவரத்நமயோத்துங்க³ரணத்கநகநூபுரம் ।
ஸ்பு²ரத்³ரத்நசயோத்³பா⁴ஸிக்வணத்பௌருடகிங்கிணிம் ॥ 21॥
ரத்நமுத்³ராங்கு³லீயைஶ்ச தீ³ப்தபாத³த்³வயாங்கு³லிம் ।
துளஸீகுந்த³மந்தா³ரகுஸுமைஶ்ச ஸதா³ऽர்சிதம் ॥ 22॥
ரத்நமண்டபமத்⁴யஸ்த²ம் ரத்நபத்³மோபரி ஸ்தி²தம் ।
ரத்நோல்லஸத்ப²ணஶ்ரேண்யா ச²த்ராயிதப²ணீஶ்வரம் ॥ 23॥
சித்ரரத்நமயச்ச²த்ரசாமராத்³யைஶ்ச ஸத்க்ரு’தம் ।
ஸப்தாவரணதே³வைஶ்ச ஸஹிதம் தே ஹிதம் ஸ்மர ॥ 24॥
சதுர்தி³க்ஷு சதுர்த்³வாரக³தைஶ்சண்ட³ஜயாதி³பி: ⁴ ।
த்³வா:ஸ்தை²ஶ்சக்ரக³தா³ஹஸ்தைர்ஜுஷ்டமிஷ்டகரம் ஸ்மர ॥ 25॥

மத்⁴வஹ்ரு’த்பத்³மமத்⁴யஸ்த²ம் ஹ்ரு’த்³யத³ம் பு³த்³தி⁴ஶுத்³தி⁴த³ம் ।
ஸத்³யோ விஜயத³ம் ஸித்³த⁴ஸாத்⁴யாராத்⁴யபத³ம் ஸ்மர ॥ 26॥
தத்த்வாநாம் மாத்ரு’காணாம் ச வர்ணாநாம் சைவ தே³வதா: ।
ஶாஸ்த்ரோக்தவர்த்மநா விஷ்ணோரங்கே³ஷ்வர்பய ஸாத³ரம் ॥ 27॥
பஞ்சாங்க³ம் வா ஷட³ங்க³ம் வா ந்யாஸம் க்ரு’த்வா புநர்ஹரே: ।
ஸம்ஸ்ம்ரு’த்ய சரணௌ மந்த்ராஞ்சப ப்ரணவபூர்வகாந் ॥ 28॥
பஞ்சாம்ரு’தை: ஶுத்³த⁴ஜலை: கலஶஸ்தோ²த³கைரபி ।
மந்த்ரபூதை:ஸ்நாபயித்வா ஸபீடா²வரணாம்ப³ரம் ॥ 29॥
அர்க்⁴யாத்³யைருபசாரைஶ்ச தோஷயித்வா ஜநார்த³நம் ।
துளஸீமஞ்ஜரீபி⁴ஶ்ச புஷ்பைஶ்ச விவிதை⁴ரபி ॥ 30॥
ஆராத்⁴ய தூ⁴பதீ³பௌ ச த³த்வா ஸ்துத்வா புநர்ஹரிம் ।
ஸரஸை: ப²லபக்வைஶ்ச ப⁴க்ஷ்யபோ⁴ஜ்யரஸாயநை:॥ 31॥
ஸஸிதைர்க்⁴ரு’தஸிக்தைஶ்ச பாயஸைர்விவிதை⁴ரபி ।
த³த்⁴யோத³நேந சித்ராந்நைஸ்தர்பயாऽவரணாந்விதம் ॥ 32॥
த³யார்த்³ரஹ்ரு’த³யம் ப⁴க்தவத்ஸலம் புருஷோத்தமம் ।
புநர்க³ண்டூ³ஷாசமநமுக²வஸ்த்ராதி³கம் தி³ஶ ॥ 33॥
கர்பூரக²ண்ட³ஸஹிதம் தாம்பூ³லம் ச நிவேத³ய ।
புநர்தூ⁴பேந தீ³பேந சித்ரைராரார்திகைரபி ॥ 34॥
மந்த்ரபுஷ்பை:ஸ்தவைர்கீ³தைர்ந்ரு’த்யவாதி³த்ரபூர்வகை: ।
அர்சயித்வா நமஸ்க்ரு’த்ய குரு சாந்தே ப்ரத³க்ஷிணம் ॥ 35॥
ஶ்ரியா ச த⁴ரயா சைவ ஸ்வரூபாவரணைரபி ।
அநந்தப்³ரஹ்மவாய்வீஶவீஶை: ஶக்ராதி³கை:ஸுரை:॥ 36॥
க்ரு’தாஞ்ஜலிபுடைர்நித்யம் பரிவாரதயா ஸ்தி²தை: ।
பீட²தே³வைஶ்ச ஸஹிதமேவம் காலத்ரயேऽர்சய ॥ 37॥
ப⁴க்தியுக்திஸ்பூ²ர்திஶக்திகீர்த்யநார்தித்⁴ரு’திஸ்ம்ரு’தீ: ।
விரக்திப⁴க்திமுக்தீஶ்ச ஸுக²வ்யக்தீஶ்ச யாசய ॥ 38॥
கர்தாரம் சைவ த⁴ர்தாரம் ப்ரவக்தாரம் ஹயாநநம் ।
த்⁴யாதும் கா³தும் ஶ்ரமம் ஜேதும் வாதி³ராஜோऽக்ரு’த ஸ்தவம் ॥ 39॥

இதி ஶ்ரீமத்³வாதி³ராஜபூஜ்யசரணவிரசிதம்
ஹயக்³ரீவத்⁴யாநப்ரகரணம் ஸமாப்தம் ।
பா⁴ரதீரமணமுக்²யப்ராணாந்தர்க³த ஶ்ரீக்ரு’ஷ்ணார்பணமஸ்து ।

